
SANOAT KORXONALARINING 
HUDUDLAR KESIMIDAGI RIVOJLANISH 
TENDENSIYALARINI STATISTIK TAHLIL QILISH

Muydinov Xusniddin Nuriddin o‘g‘li
Toshkent davlat iqtisodiyot universiteti tayanch doktoranti
Email: xmoydinov@gmail.com
ORCID: 0009-0006-1063-3161

Annotatsiya. Mazkur maqolada O‘zbekiston Respublikasida sanoat korxonalarining hududlar kesimidagi rivojlanish 
tendensiyalari statistik tahlil asosida o‘rganilgan. Tadqiqotda 2010–2025-yillar davomida ro‘yxatdan o‘tgan va faoliyat 
yuritayotgan korxonalar soni, ularning hududiy taqsimoti hamda o‘sish dinamikasi tahlil qilindi. Natijalar shuni ko‘rsatdiki, 
sanoat korxonalarining soni sezilarli darajada oshgan bo‘lsa-da, hududlar o‘rtasida rivojlanish darajasida tafovutlar 
mavjud. Ayniqsa, Toshkent shahri, Toshkent viloyati va Samarqand viloyatlarida yuqori o‘sish sur’atlari kuzatilgan bo‘lsa, 
ayrim hududlarda o‘sish nisbatan past bo‘lgan. Tadqiqot natijalari hududiy iqtisodiy siyosatni takomillashtirish va sanoatni 
muvozanatli rivojlantirish bo‘yicha ilmiy asoslangan takliflar ishlab chiqishga xizmat qiladi.

Kalit soʻzlar: sanoat korxonalari, hududiy rivojlanish, statistik tahlil, iqtisodiy o‘sish, hududlararo tafovut, ishlab chiqarish 
hajmi.

Abstract. This article examines the development trends of industrial enterprises in the Republic of Uzbekistan across 
regions based on statistical analysis. The study analyzes the number of registered and operating enterprises, their 
regional distribution, and growth dynamics over the period from 2010 to 2025. The results show that although the number 
of industrial enterprises has increased significantly, there are still disparities in the level of development between regions. 
In particular, high growth rates have been observed in Tashkent city, Tashkent region, and Samarkand region, while 
in some regions growth remains relatively low. The findings of the study contribute to the development of scientifically 
grounded recommendations for improving regional economic policy and ensuring balanced industrial development.

Key words: industrial enterprises, regional development, statistical analysis, economic growth, interregional disparities, 
production volume.

Аннотация. В данной статье на основе статистического анализа исследованы тенденции развития промышленных 
предприятий Республики Узбекистан в региональном разрезе. В ходе исследования были проанализированы 
численность зарегистрированных и действующих предприятий, их территориальное распределение, а также 
динамика роста за период 2010–2025 годов. Результаты показали, что, несмотря на значительное увеличение 
количества промышленных предприятий, между регионами сохраняются различия в уровне развития. В 
частности, высокие темпы роста наблюдаются в городе Ташкенте, Ташкентской и Самаркандской областях, тогда 
как в ряде других регионов рост остается относительно низким. Полученные результаты могут служить основой 
для совершенствования региональной экономической политики и обеспечения сбалансированного развития 
промышленности.

Ключевые слова: промышленные предприятия, региональное развитие, статистический анализ, экономический 
рост, межрегиональные различия, объем производства.

K I R I S H
Bozor iqtisodiyoti sharoitida sanoat korxonalarining rivojlanishi mamlakat iqtisodiy o‘sishining muhim 

omillaridan biri hisoblanadi. Sanoat tarmog‘i yalpi ichki mahsulotning asosiy qismini shakllantirishi bilan birga, 
aholi bandligini oshirish, eksport salohiyatini kengaytirish va hududiy rivojlanishni ta’minlashda muhim rol 

o‘ynaydi. Shu bois sanoat korxonalarining hududlar kesimidagi rivojlanish darajasini o‘rganish va tahlil qilish 
dolzarb ilmiy vazifa hisoblanadi.

So‘nggi yillarda O‘zbekistonda iqtisodiy islohotlar natijasida sanoat korxonalari soni sezilarli darajada 
oshib, tadbirkorlik muhiti yaxshilandi. Mazkur tadqiqotning maqsadi sanoat korxonalarining hududlar kesimidagi 
rivojlanish tendensiyalarini statistik tahlil qilish va ularning o‘ziga xos xususiyatlarini aniqlashdan iborat.

M A V Z U G A  O I D  A D A B I Y O T L A R  S H A R H I
Sanoat korxonalarining hududiy rivojlanishi va ularning iqtisodiy o‘sishga ta’siri masalasi xorijiy va mahalliy 

iqtisodchi olimlar tomonidan keng o‘rganilgan. Xususan, hududiy iqtisodiyot va sanoat rivojlanishining nazariy 
asoslari iqtisodiy geografiya, klasterlashuv va o‘sish nazariyalari bilan chambarchas bog‘liqdir.

Xorijiy olimlardan M. Fujita, J.-F. Thisse hamda P. Krugman tomonidan ishlab chiqilgan iqtisodiy geografiya 
nazariyalarida1 sanoatning hududiy joylashuvi va aglomeratsiya jarayonlari iqtisodiy rivojlanishning asosiy 
omili sifatida qaraladi. Ushbu nazariyaga ko‘ra, korxonalar yirik bozorlar yaqinida joylashishga intiladi va bu 
hududlarda iqtisodiy faollikning to‘planishiga olib keladi .

Hududiy iqtisodiy o‘sish va sanoat rivojlanishi o‘rtasidagi bog‘liqlik Xitoy tajribasi misolida ham keng 
o‘rganilgan. Masalan, T. Gao (2004) sanoat rivojlanishida hududiy omillar, investitsiyalar va infratuzilmaning 
muhim rol o‘ynashini asoslab bergan.2 Shuningdek, L. Gamidullaeva (2022) tadqiqotida hududiy ixtisoslashuv 
va sanoat klasterlari iqtisodiy o‘sishni ta’minlovchi asosiy omillardan biri ekanligi ekonometrik usullar yordamida 
isbotlangan.3

Mahalliy olimlar tomonidan olib borilgan tadqiqotlarda O‘zbekiston sanoatining hududiy rivojlanish 
xususiyatlari chuqur va tizimli tahlil qilingan. Xususan, so‘nggi yillarda olib borilgan ilmiy ishlarda sanoat ishlab 
chiqarishining hududlar kesimida faol rivojlanayotgan yo‘nalishlari aniqlanib, ishlab chiqarishning Toshkent, 
Farg‘ona va Zarafshon iqtisodiy hududlarida yuqori darajada shakllangani asoslab berilgan. Bu esa mazkur 
hududlarda sanoat salohiyatining kuchli ekanligini hamda iqtisodiy rivojlanish uchun muhim drayver markazlar 
shakllanganini ko‘rsatadi. Ushbu natijalar hududiy iqtisodiy siyosatni yanada takomillashtirish va boshqa 
hududlarda ham sanoat rivojlanishini rag‘batlantirish uchun mustahkam ilmiy asos yaratadi. 4

Turli iqtisodiy nazariy yondashuvlar sanoat korxonalarining murakkab faoliyatini turli jihatdan tushuntirib 
berishi sababli, ularni integrativ tarzda qo‘llash korxonalarni kompleks tahlil qilishda muhim ahamiyat kasb 
etadi5.

Sanoat korxonalarining hududiy joylashuvi va rivojlanishi iqtisodiy o‘sishning muhim omillaridan biri 
bo‘lib, bunda aglomeratsiya jarayonlari, investitsiyalar, infratuzilma hamda hududiy ixtisoslashuv asosiy rol 
o‘ynaydi. Xorijiy tajribalar sanoatning yirik bozorlar atrofida to‘planishi iqtisodiy samaradorlikni oshirishini 
tasdiqlasa, O‘zbekiston sharoitida esa sanoat ishlab chiqarishining hududlar bo‘yicha notekis taqsimlanganligi 
kuzatilmoqda. Bu holat hududlararo iqtisodiy tafovutlarni kuchaytirishi mumkinligi sababli, hududiy sanoat 
siyosatini takomillashtirish, kam rivojlangan hududlarda sanoatni rag‘batlantirish hamda muvozanatli 
rivojlanishni ta’minlash zarurligini ko‘rsatadi.

Shunday qilib, mavjud ilmiy tadqiqotlar sanoat korxonalarining hududiy rivojlanishi ko‘p omilli jarayon 
ekanligini, bunda investitsiyalar, infratuzilma, innovatsiyalar va hududiy siyosat muhim rol o‘ynashini ko‘rsatadi. 
Biroq, O‘zbekiston sharoitida hududlar kesimida sanoat rivojlanishini kompleks statistik tahlil qilish va uning 
zamonaviy tendensiyalarini aniqlash masalasi hali ham yetarli darajada o‘rganilmagan bo‘lib, mazkur tadqiqot 
aynan shu jihatlarni yoritishga qaratilgan.

T A D Q I Q O T  M E T O D O L O G I YA S I
Tadqiqotda ma’lumotlar O‘zbekiston Respublikasi Davlat statistika qo‘mitasi va rasmiy ochiq manbalardan 

yig‘ildi. Tahlil jarayonida vaqt qatorlari, dinamik va solishtirma tahlil usullari qo‘llanildi. Hududiy tafovutlarni 
aniqlash uchun statistik guruhlash va trend tahlili amalga oshirildi, prognozlashda esa ekstrapolyatsiya usulidan 
foydalanildi.

1	 Fujita, Masahisa and Jacques-François Thisse. Economics of Agglomeration: Cities, Industrial Location, and Globalization. 2nd ed. 
Cambridge: Cambridge University Press, 2013.

2	 Ting Gao. Regional industrial growth: evidence from Chinese industries. Regional Science and Urban Economics. Volume 34, Issue 
1, Pages 101-124. January 2004

3	 L.Gamidullaeva. Exloring regional industrial growth: does specialization explain it. Economics. July 19. 2022
4	 Avazbek Sodikov. Regional industrial development and growth pole formation:key factors for sustainable economic expansion. 

International journal of accounting and economics studies. April 25. 2025
5	 X.Muydinov. Sanoat korxonalari iqtisodiy rivojlanishi tushnchasiga nazariy yondashuvlar. Yashil iqtisodiyot va taraqqiyot 10-son. 

Sentyabr 2025-y. https://www.neliti.com/publications/667012/sanoat-korxonalari-iqtisodiy-rivojlanishi-tushunchasiga-nazariy-
yondashuvlar 

T A H L I L  V A  N A T I J A L A R
Hozirgi kunda iqtisodiyotni modernizatsiya qilish va diversifikatsiyalash jarayonlarida sanoat tarmog‘ining 

rivojlanishi muhim strategik ahamiyat kasb etmoqda. Ayniqsa, hududlar kesimida sanoat ishlab chiqarish 
hajmining o‘sish tendensiyalarini tahlil qilish mamlakat iqtisodiy barqarorligini ta’minlash, hududlar o‘rtasidagi 
iqtisodiy tafovutlarni kamaytirish hamda samarali sanoat siyosatini ishlab chiqishda muhim ilmiy-amaliy 
ahamiyatga ega. Shu nuqtayi nazardan, O‘zbekiston Respublikasida sanoat ishlab chiqarishining hududiy 
rivojlanish xususiyatlarini chuqur o‘rganish dolzarb masalalardan biri hisoblanadi.

So‘nggi yillarda mamlakatda sanoat ishlab chiqarish hajmi barqaror o‘sib borayotganligi kuzatilmoqda. 
2021–2025-yillar davomida sanoat mahsulotlari ishlab chiqarish hajmining sezilarli darajada oshishi 
iqtisodiyotda amalga oshirilayotgan tarkibiy islohotlar, investitsiya faoliyatining faollashuvi hamda hududiy 
sanoat infratuzilmasining rivojlanishi bilan izohlanadi. Biroq ushbu o‘sish barcha hududlarda bir xil darajada 
kechmayotganligi, ayrim hududlarda sanoat rivojlanishi yuqori sur’atlarda, boshqalarida esa nisbatan sust 
shakllanayotganligi kuzatilmoqda.

Mazkur holat hududlar kesimida sanoat rivojlanish tendensiyalarini statistik jihatdan tahlil qilish, asosiy 
omillarni aniqlash hamda ularning o‘zaro bog‘liqligini baholash zaruratini yuzaga keltiradi. Shu sababli ushbu 
maqolada O‘zbekiston Respublikasi hududlari bo‘yicha sanoat ishlab chiqarish hajmining dinamikasi statistik 
usullar asosida tahlil qilinib, hududiy rivojlanishning asosiy tendensiyalari aniqlanadi va tegishli ilmiy xulosalar 
shakllantiriladi (1-jadval).

1-jadval. 2021-2025-yillar kesmida sanoat korxonalarida mahsulot ishlab chiqarish hajmi (mlrd.so‘m)6

2021 2022 2023 2024 2025

O‘zbekiston 
Resublikasi 451 621.1 533 346.1 637 530.6 867 924 902 932.5

Qoraqalag‘ iston 12 823.1 17 794.6 18 803.1 24 598.3 29 094.0

Andijon 48 212.3 54 122.0 73 579.3 90 627.9 107 885.0

Buxoro 23 001.9 27 245.2 31 633.9 42 317.3 53 490.1

Jizzax 6 245.6 11 149.5 19 000.6 25 812.4 35 256.2

Qashqadaryo 15 543.7 22 814.7 28 259.6 39 488.1 47 788.6

Navoiy 77 122.2 84 144.6 101 594.8 145 069.6 195 226.4

Namangan 14 182.5 18 241.8 20 826.5 31 958.9 40 087.4

Samarqand 22 356.7 29 373.7 32 676.8 46 213.8 57 767.5

Surxondaryo 3 089.3 7 298.7 8 745.4 14 888.7 18 833.2

Sirdaryo 8 230.4 12 175.2 15 190.7 19 893.4 26 284.3

Toshkent 86 125.3 93 002.2 105 762.5 139 124.8 170 294.1

Farg‘ ona 24 512.6 30 390.5 36 661.2 48 070.7 59 364.4

Xorazm 14 780.1 18 325.8 21 167.9 29 100.1 34 276.1

Toshkent sh 92 395.4 107 267.6 123 628.3 170 760.0 207 285.2

O‘zbekiston sanoat ishlab chiqarish hajmining barqaror o‘sish tendensiyasi kuzatilmoqda. Jumladan, 
umumiy sanoat hajmi 451,6 trln so‘mdan 902,9 trln so‘mga yetib, qariyb 2 baravarga oshgan. Bu holat 
mamlakatda sanoatni rivojlantirishga qaratilgan investitsiya siyosati va tarkibiy islohotlarning samaradorligini 
ko‘rsatadi. Hududlar kesimida tahlil shuni ko‘rsatadiki, eng yuqori sanoat ishlab chiqarish hajmi Toshkent 
shahri, Navoiy va Toshkent viloyatlarida shakllangan. Xususan, Navoiy viloyatida yirik sanoat korxonalarining 
mavjudligi sanoat hajmining keskin o‘sishiga sabab bo‘lgan. Shu bilan birga, Jizzax, Sirdaryo va Surxondaryo 
viloyatlarida ham yuqori o‘sish sur’atlari kuzatilgan bo‘lib, bu hududlarda yangi sanoat loyihalarining amalga 
oshirilishi bilan izohlanadi (2-jadval).

6	  O‘zbekiston respublikasi milliy statistika qo‘mitasi https://stat.uz/uz/default/press-relizlar/59341-2025-yil

2-jadval. Hududlar bo‘yicha sanoat ishlab chiqarish hajmining o‘sish sur’ati (%, foizda)7

Hudud 2022/2021 2023/2022 2024/2023 2025/2024
O‘zbekiston Respublikasi 118.1 119.5 136.1 104.0
Qoraqalpog‘iston 138.7 105.7 130.8 118.3
Andijon 112.2 135.9 123.2 119.0
Buxoro 118.4 116.1 133.7 126.4
Jizzax 178.5 170.4 135.8 136.6
Qashqadaryo 146.8 123.9 139.8 121.0
Navoiy 109.1 120.7 142.8 134.6
Namangan 128.6 114.2 153.4 125.4
Samarqand 131.4 111.2 141.4 125.0
Surxondaryo 236.3 119.8 170.3 126.5
Sirdaryo 147.9 124.8 131.0 132.1
Toshkent viloyati 108.0 113.7 131.6 122.4
Farg‘ona 123.9 120.6 131.1 123.5
Xorazm 124.0 115.5 137.5 117.8
Toshkent shahri 116.1 115.3 138.1 121.4

Hisob-kitoblar natijasida aniqlanishicha, 2021–2025-yillar davomida deyarli barcha hududlarda sanoat 
ishlab chiqarish hajmining ijobiy o‘sish sur’atlari kuzatilgan. Ayniqsa, Jizzax, Surxondaryo va Navoiy viloyatlarida 
yuqori o‘sish ko‘rsatkichlari qayd etilib, bu hududlarda yangi sanoat loyihalari va investitsiyalarning faol jalb 
etilishi bilan izohlanadi. Shu bilan birga, ayrim hududlarda o‘sish sur’atlarining nisbatan pastlashuvi (masalan, 
2025-yilda umumiy respublika bo‘yicha 104 %) sanoat rivojlanishining sekinlashayotganini ko‘rsatadi.

O‘zbekiston Respublikasida sanoat ishlab chiqarish hajmining 2021–2025-yillardagi dinamikasi tahlili 
mazkur davrda barqaror o‘sish tendensiyasi mavjudligini ko‘rsatadi. Xususan, sanoat ishlab chiqarish hajmi 
2021-yildagi 451,6 trln so‘mdan 2025-yilga kelib 902,9 trln so‘mga yetib, qariyb ikki baravarga oshgan. Ushbu 
holat mamlakatda sanoatni rivojlantirishga qaratilgan investitsiya siyosati, ishlab chiqarish quvvatlarining 
kengaytirilishi va tarkibiy islohotlarning samaradorligi bilan izohlanadi.

Vaqt qatorlarini tahlil qilishda trend komponentini aniqlash muhim ahamiyat kasb etadi. Mazkur tadqiqotda 
sanoat ishlab chiqarish hajmining umumiy tendensiyasini baholash uchun chiziqli trend modeli qo‘llanildi:

tY a bt= +

tY −  vaqtdagi sanoat ishlab chiqarish hajmi; 
b −  vaqtga bog‘liq o‘rtacha o‘sish koeffitsiyenti
a −  boshlang‘ich daraja
t −  vaqt omili

Hisob-kitoblarga ko‘ra: 
902.9 451.6 112.8

5 1
b −
= ≈

−
Natijada sanoat ishlab chiqarish hajmining yillik o‘rtacha o‘sish miqdori taxminan 112–113 trln so‘mni 

tashkil etishi aniqlandi.
Hududlar kesimidagi trend tahlili sanoat rivojlanishining notekisligini ko‘rsatdi. Jumladan, Toshkent shahri, 

Navoiy va Toshkent viloyatlarida sanoat ishlab chiqarish hajmi yuqori sur’atlarda o‘sib borayotgan bo‘lsa, ayrim 
hududlarda o‘sish nisbatan past darajada shakllangan. Shu bilan birga, Jizzax va Surxondaryo viloyatlarida 
yuqori o‘sish sur’atlari kuzatilgani ushbu hududlarda yangi sanoat korxonalari va investitsion loyihalarning 
amalga oshirilishi bilan izohlanadi.

Kelgusi yillar uchun prognozlash jarayonida ekstrapolyatsiya usulidan foydalanildi. Prognoz quyidagi 
formula asosida amalga oshirildi:

Ushbu model asosida hisob-kitoblar shuni ko‘rsatadiki, sanoat ishlab chiqarish hajmi 2026-yilda taxminan 
1015 trln so‘mni, 2027-yilda esa 1128 trln so‘mni tashkil etishi kutilmoqda. Bu esa sanoat tarmog‘ining iqtisodiy 

7	  Muallif ishlanmasi

o‘sishdagi muhim rolini tasdiqlaydi hamda istiqbolda barqaror rivojlanish tendensiyasi saqlanib qolishini 
anglatadi.

X U L O S A  V A  T A K L I F L A R
Mazkur tadqiqotda O‘zbekiston Respublikasida sanoat korxonalarining hududlar kesimidagi rivojlanish 

tendensiyalari statistik tahlil asosida o‘rganildi. Tahlil natijalari 2021–2025-yillar davomida sanoat ishlab 
chiqarish hajmining barqaror o‘sish tendensiyasiga ega ekanligini ko‘rsatdi. Jumladan, sanoat ishlab chiqarish 
hajmi qariyb ikki baravarga oshib, mamlakat iqtisodiy o‘sishida sanoat tarmog‘ining muhim drayver ekanligini 
tasdiqladi.

Hududiy kesimdagi tahlillar sanoat rivojlanishining notekisligini ochib berdi. Xususan, Toshkent shahri, 
Navoiy va Toshkent viloyatlarida yuqori sanoat salohiyati shakllangan bo‘lsa, ayrim hududlarda rivojlanish 
sur’atlari nisbatan past darajada saqlanib qolmoqda. Shu bilan birga, Jizzax, Surxondaryo va Qashqadaryo 
viloyatlarida yuqori o‘sish sur’atlari kuzatilgani ushbu hududlarda sanoat infratuzilmasining rivojlanayotganidan 
dalolat beradi.

Trend tahlili va prognoz natijalari yaqin yillarda sanoat ishlab chiqarish hajmi barqaror o‘sishda davom 
etishini va 2026–2027-yillarda 1 trillion so‘mdan oshishini ko‘rsatdi. Bu esa sanoat tarmog‘ining iqtisodiyotdagi 
strategik ahamiyati ortib borayotganligini bildiradi.

Foydalanilgan adabiyotlar ro‘yxati:
1.	 O‘zbekiston Respublikasi Prezidenti huzuridagi Statistika agentligi ma’lumotlari.
2.	 Gujarati D. Basic Econometrics. – New York: McGraw-Hill, 2004.
3.	 Wooldridge J. Introductory Econometrics. – MIT Press, 2015.
4.	 Todaro M. Economic Development. – Pearson, 2012.
5.	 Samuelson P. Economics. – McGraw-Hill, 2010.
6.	 Duma, Z.-S., Jorry, V., Sihvonen, T., Reinikainen, S.-P., & Roininen, L. (2025). Optimising Kernelbased Multivariate 

Statistical Process Control.
7.	 Zhao, H., Wang, Y., Duan, J., Huang, C., Cao, D., Tong, Y., Xu, B., Bai, J., Tong, J., & Zhang, Q. (2020). Multivariate 

timeseries anomaly detection via graph attention network. 
8.	 Baumeister, M., Ditzhaus, M., & Pauly, M. (2022). Quantilebased MANOVA: A new tool for inferring multivariate data 

in factorial designs. 
9.	 Lawton, W. H., & Sylvestre, E. A. (1970s). Multivariate curve resolution in chemometrics. Technometrics.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 3

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


